
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2015 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ ԴԵԿՏԵՄԲԵՐԻ 18-ի N 1515-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ

 
«Հայաստանի Հանրապետության բյուջետային համակարգի մասին» Հայաստանի Հանրապետության օրենքի 23-րդ հոդվածի 3-րդ մասին համապատասխան՝ Հայաստանի Հանրապետության կառավարությունը որոշում է.

1.  Հայաստանի Հանրապետության 2015 թվականի պետական բյուջեի մասին» Հայաստանի Հանրապետության օրենքի N 1 հավելվածում կատարել վերաբաշխում և Հայաստանի Հանրապետության կառավարության 2014 թվականի դեկտեմբերի 18-ի «Հայաստանի Հանրապետության  2015 թվականի պետական բյուջեի կատարումն ապահովող միջոցառումների մասին» N 1515-Ն որոշման մեջ կատարել փոփոխություններ` համաձայն NN 1 և 2 հավելվածների:
2. Սահմանել, որ որոշմամբ հատկացված գումարը նախատեսվում է Հայաստանի Հանրապետության քննչական կոմիտեի թվով 8 շենքերի պահպանության ու անվտանգության ապահովման համար:
 
Հայաստանի Հանրապետության
                  Վարչապետ                                                      Հ. Աբրահամյան
Տ Ե Ղ Ե Կ Ա Ն Ք – Հ Ի Մ Ն Ա Վ Ո Ր ՈՒ Մ

ՀՀ կառավարության   «Հայաստանի Հանրապետության 2015 թվականի պետական բյուջեում վերաբաշխում և Հայաստանի Հանրապետության կառավարության 2014 թվականի դեկտեմբերի 18-ի թիվ 1515-Ն որոշման մեջ փոփոխություններ կատարելու մասին» որոշման նախագծի վերաբերյալ
1) Անհրաժեշտությունը`  պայմանավորված է Հայաստանի Հանրապետության  քննչական կոմիտեի վարչական թվով 8 շենքի պահպանության և անվտանգության գծով իրականացվող ծառայությունների դիմաց  2015 թվականի գումարով 110.940,0 հազ.դրամ ծախսերը փոխհատուցելու  հանգամանքով։
2) Ընթացիկ իրավիճակը եւ խնդիրները.
ՀՀ կառավարության 25.12.2014 թ-ի <<Հայաստանի Հանրապետության կառավարության  2004 թվականի ապրիլի 29-ի N 1008-Ն որոշման մեջ լրացում կատարելու մասին>> թիվ 1513-Ն որոշմամբ ՀՀ կառավարության 29.04.2004թ-ի <<Հայաստանի Հանրապետության կառավարությանն առընթեր Հայաստանի Հանրապետության ոստիկանության կողմից պետական պահպանության ենթակա պետական մարմինների և կազմակերպությունների շենքերի և շինությունների, ինչպես նաև կարևորագույն օբյեկտների ցանկերը հաստատելու մասին>> թիվ 1008-Ն որոշման թիվ 1 հավելվածում ներառվել է ՀՀ  քննչական կոմիտեի  շենքերը:  Սակայն ՀՀ 2015 թվականի պետական բյուջեով այդ նպատակով ՀՀ ոստիկանությանը համապատասխան միջոցներ չեն հատկացվել:
Նշված շենքերի պահպանության և անվտանգության ապահովման ծառայությունների տարեկան ծախսերի հաշվարկը կատարվել է հիմք ընդունելով ՀՀ կառավարության 11.01.2007թ-ի <<Հայաստանի Հանրապետության կառավարությանն առընթեր Հայաստանի Հանրապետության ոստիկանության պարեկապահակային ծառայության կանոնագիրքը հաստատելու մասին>> թիվ 151-Ն որոշմամբ սահմանված պարեկապահակետային ծառայության կազմակերպման համար վերակարգերի ամենօրյա ծառայության ելքի, ինչպես նաև ՀՀ կառավարության 14.07.2005թ-ի թիվ 1176-Ն որոշման 2-րդ հավելվածով  սահմանված՝  ՀՀ ոստիկանության ստորաբաժանումների կողմից պայմանագրային հիմունքներով պահպանության և անվտանգության ապահովման ծառայությունների իրականացման տարեկան ծախսերի նորմատիվները: 
Ըստ այդմ, տվյալ շենքերի շուրջօրյա (24 ժամ) պահպանության և անվտանգության ապահովման ծառայությունն իրկանացվելու է 47 կրտսեր խմբի ոստիկանության ծառայողի միջոցով, որից 3-ը` ջոկի հրամանատար: Նշված մեկ ծառայողի տարեկան նորմատիվային ծախսը կազմում է 2.360.4 հազ. դրամ: Ընդամենը տարեկան ծախսը` 110.940,0 հազ.դրամ: 
 Հարկ է նշել, որ ջոկի հրամանատարների առկայությունը պայմանավորված է ծառայողական անհրաժեշտությամբ, քանի որ ՀՀ կառավարության 11.01.2007թ. թիվ 151-Ն որոշման 2-րդ գլխի 65-րդ կետի ե) ենթակետի պահանջների համաձայն, օրվա վերակարգի ծառայության ստուգումն իրականացվում է նրանց կողմից`  3 անգամից ոչ պակաս, որից    2-ը գիշերային ժամերին:

 3) Կարգավորման նպատակը և բնույթը. 
Նախագծով նախատեսվում է փոխհատուցել վերոգրյալ ծախսերը, քանի որ այդ նպատակով ՀՀ ոստիկանությանը 2015թ-ին  միջոցներ չեն հատկացվել: 
4) Նախագծի մշակման գործընթացում ներգրավված ինստիտուտները և անձինք.
Նախագիծը մշակվել է ՀՀ ոստիկանության պետական պահպանության գլխավոր, ֆինանսաբյուջետային, իրավաբանական վարչությունների կողմից։

5) Ակնկալվող արդյունքը. 
Նախագծի ընդունման դեպքում հնարավորություն կընձեռվի ապահովել ՀՀ  քննչական կոմիտեի թվով 8  շենքի շուրջօրյա պետական պահպանությունն ու անվտանգությունը:
                                                                                    ՀՀ  ոստիկանություն
